
Mazkur monografiyada zamonaviy o ‘zbek oilasi imijining shakllanish
omillari va psixologik mexanizmlari ilmiy-nazariy jihatdan tahlil gilingan.
Tadgiqotda oila institutining jamiyat taraqqiyotidagi o ‘rni, milliy qadriyatlar,
ijtimoiy munosabatlar, oilaviy rollar, shaxslararo mulogot madaniyati hamda
zamonaviy ijtimoiy o ‘zgarishlarning o ‘zbek oilasi giyofasiga ta siri yoritilgan.
Shuningdek, oilada ijobiy psixologik muhitni shakllantirish, er-xotin
munosabatlari, ota-ona va farzandlar o ‘rtasidagi emotsional yagqinlik, oilaviy
qadriyatlarning aviodlararo uzviyligi va oilaviy barqarorlikni ta’minlovchi
psixologik omillar mazmunan ochib berilgan.

Monografiyada zamonaviy o ‘zbek oilasi imijini belgilovchi ijtim
psixologik determinantlar, oilaviy mulogot, o ‘zaro ishonch, mas uliyat,
hurmat, mehr-ogibat, ijtimoiy faollik va ma naviy-axloqiy tarbiya
jarayonlarining o ‘zaro bog ‘ligligi ilmiy asosda yoritilgan. Tadgigotda
globallashuv, urbanizatsiya, axborot muhiti, migratsiya, gender rollaridagi
o ‘zgarishlar hamda zamonaviy turmush tarzining oila imijiga ko ‘rsatadigan
ta siri tahlil gilingan. Shuningdek, o zbek oilasining ijobiy ijtimoiy giyofasini
mustahkamlash, oilaviy nizolarning oldini olish, farzand tarbiyasida
psixologik hamkorlikni rivojlantirish va oilaviy qadriyatlarni zamonaviy
sharoitda uyg ‘unlashtirish bo ‘yvicha amaliy tavsiyalar ishlab chigilgan.

Monografiya oliy ta’lim muassasalari  professor-o ‘qituvchilari,
psixologlar, ilmiy tadgqiqotchilar, doktorantlar, —magistrantlar, oila
psixologiyasi va ijtimoiy psixologiya yo ‘nalishida izlanish olib borayotgan
mutaxassislar hamda zamonaviy o zbek oilasi muammolarini o ‘rganish bilan
shug ‘ullanuvchi amaliyotchilar uchun mo ‘ljallangan.

KIRISH

Oila jamiyatning eng muhim ijtimoiy institutlaridan biri sifatida
insonning dunyoqarashi, qadriyatlari va hayotiy pozitsiyasini
shakllantirishda beqiyos o‘rin egallaydi. Zamonaviy o‘zbek oilasi esa
an’anaviy meros va yangilanayotgan ijtimoiy munosabatlarning o‘zaro
uyg‘unlashuvi asosida rivojlanib bormoqda. Mamlakatimizda amalga
oshirilayotgan islohotlar natijasida oilaga bo‘lgan e’tibor yanada
kuchayib, uning ijtimoiy mavqei va ma’naviy salohiyatini yuksaltirishga
qaratilgan amaliy mexanizmlar takomillashmoqda. Shu jarayonda oila
imiji tushunchasi nafaqat oilaning tashqi qiyofasi, balki uning ichki
mubhitini, ma’naviy qiyofasini va jamiyatdagi nufuzini ifodalovchi
murakkab psixologik hodisa sifatida namoyon bo‘lmoqda. Oila a’zolari
o‘rtasidagi munosabatlar sifati, 0‘zaro hurmat va mas’uliyat hissi mazkur
imijning shakllanishida muhim ahamiyat kasb etadi. Ayniqgsa, yoshlarning
oilaviy hayotga tayyorgarligi, ota-onalarning tarbiyaviy pozitsiyasi
hamda avlodlar o‘rtasidagi muloqot madaniyati bu jarayonning ajralmas
tarkibiy qismlaridan hisoblanadi. Hozirgi davrda oilaning ijtimoiy
qiyofasi ko‘plab omillar ta’sirida yangicha mazmun kasb etayotganligi
ilmiy tahlilni talab etmoqda. Milliy gadriyatlarning saglanishi bilan bir
qatorda zamonaviy qarashlarning kirib kelishi oilaning ichki tizimida
yangi psixologik holatlarni yuzaga keltirmoqda. Bu esa oila imijining
shakllanish  qonuniyatlarini chuqur o‘rganish zaruratini yanada
kuchaytirmoqda. Mazkur masala oilaning jamiyat taraqqiyotidagi o‘rni va
uning istigboldagi rivojlanish yo‘nalishlarini anglashga xizmat qiladi.

Zamonaviy o‘zbek oilasi imijining shakllanishiga ta’sir etuvchi
omillar o‘zining ko‘p qgirrali va murakkabligi bilan ajralib turadi. [jtimoiy
muhit, madaniy qadriyatlar, iqtisodiy sharoitlar hamda axborot
makonidagi o‘zgarishlar oilaga nisbatan mavjud tasavvurlarning
mazmuniga sezilarli ta’sir ko‘rsatmoqda. Respublikamizda xotin-qizlarni
go‘llab-quvvatlash, yosh oilalarning farovonligini ta’minlash va sog‘lom
ma’naviy muhitni shakllantirishga garatilgan tashabbuslar oilaning ijobiy
qiyofasini mustahkamlashga xizmat qilmogda. Shu bilan birga, ommaviy
kommunikatsiya vositalari va ragamli texnologiyalar oilaviy
munosabatlarning namoyon bo‘lish shakllariga yangi mazmun olib
kirayotgani kuzatilmogda. Oila imiji ko‘pincha jamiyat tomonidan gabul
qilingan me’yorlar va ijtimoiy kutishlar asosida baholanadi. Insonlarning
oilaga oid garashlari bolalik davridan boshlab shakllanib, keyinchalik
1jtimoty tajriba orqali boyib boradi. Aynan shu sababli oila imiji individual
va 1jtimoiy omillarning o‘zaro ta’siri mahsuli sifatida namoyon bo‘ladi.

Milliy an’analar va zamonaviy turmush talablari o‘rtasidagi muvozanat
oilaning jamiyatdagi nufuzini belgilovchi muhim mezonlardan biri
hisoblanadi. Bugungi kunda oilaning ijtimoiy ahamiyatini kuchaytirishga
qaratilgan davlat siyosati ushbu masalaning dolzarbligini yanada
oshirmoqda. Bunday sharoitda oila imijini shakllantiruvchi omillarni
nazariy jihatdan tahlil qilish muhim ilmiy ahamiyat kasb etadi.

Oila imijining shakllanish jarayoni muayyan psixologik mexanizmlar
orqali amalga oshadi va bu mexanizmlar inson ongida oilaga nisbatan
barqaror tasavvurlarni vujudga keltiradi. Ijtimoiy idrok, identifikatsiya,
refleksiya va ijtimoiy tagqoslash kabi jarayonlar oilaning qabul qilinishi
hamda baholanishida muhim rol o‘ynaydi. Har bir shaxs oilaviy
munosabatlarni 0°z tajribasi, kuzatuvlari va mavjud ijtimoiy stereotiplari
asosida talqin qiladi. Shu sababli bir xil oilaviy holat turli insonlar
tomonidan turlicha baholanishi mumkin. Oiladagi hissiy yaqinlik, o‘zaro
ishonch va kommunikativ madaniyat ijobiy imijning psixologik
poydevorini yaratadi. Oila a’zolarining bir-biriga bo‘lgan munosabati va
jamiyat bilan aloqgalari ushbu qiyofaning mustahkamlanishiga yoki
o‘zgarishiga ta’sir ko‘rsatadi. Respublikamizda oilaviy gadriyatlarni
targ‘ib etishga qaratilgan ma’naviy-ma’rifiy ishlar aholining oilaga
bo‘lgan munosabatini yanada boyitib bormoqda. Bunday jarayonlar
oilaning ijtimoiy va psixologik ahamiyatini anglash darajasini oshirishga
xizmat qilmoqda. Oila imijining psixologik mexanizmlarini o‘rganish
oilaviy barqarorlikni ta’minlash hamda sog‘lom ijtimoiy muhitni
rivojlantirish uchun nazariy asos yaratadi. Ushbu yondashuv zamonaviy
o‘zbek oilasining rivojlanish tendensiyalarini chuqurroq tushunishga
imkon beradi.

